Հաշվետվություն

Նախարարության աշխատակազմի հասարակայնության

հետ կապերի բաժնի 2018թ. հունիսի  1-ից 30-ը
կատարած աշխատանքների մասին

Հաշվետու ժամանակահատվածում նախարարության աշխատակազմի հասարակայնության հետ կապերի բաժինը կատարել է հետևյալ աշխատանքները.
· զանգվածային լրատվամիջոցներով եղել է  տասնութ հրապարակում՝ նախարարի Արցախ կատարած այցի, կուտակային կենսաթոշակային համակարգի, առաջիկա ծրագրերի և անելիքների, հաշմանդամություն ունեցող անձանց խնդիրների, դայակներին տրվող աշխատավարձի փոխհատուցման ծրագրի, պարտադիր կուտակային համակարգի, երեխաների իրավունքների պաշտպանության, երեխաների պաշտպանության միջազգային օրվա վերաբերյալ,    
· պատրաստվել ու տարածվել  է   քսան տեղեկատվական բնույթ կրող նյութ,
· նախարարության պաշտոնատար անձինք մասնակցել են «Առանցքում», «Օրագիծ» «Կենսաձև», «Իրավական օր», «Առավոտ լուսո», «Կեսգիշերն անց», «Բանաձև», «Հրապարակում» և այլ հաղորդումների ներկայացրել նախարարության կողմից մշակվող քաղաքականությունն ու իրականացվող աշխատանքները,
· բաժնի գլխավոր մասնագետի կողմից նշված ժամանակահատվածում իրականացվել է տպագիր և էլեկտրոնային մամուլի ամենօրյա մոնիթորինգ, արխիվացվել սոցիալական պաշտպանության ոլորտին վերաբերող հրապարակումները, անհրաժեշտության դեպքում տրվել  նաև ոլորտային պատասխանատուներին, կազմել է հրապարակումների ամենօրյա մոնիթորինգի ամփոփ վերլուծական տեղեկանք և տրամադրել նախարարին, «e-draft.am» իրավական ակտերի նախագծերի հրապարակման միասնական կայքում տեղադրվել է 4 իրավական ակտի նախագիծ և վերահսկել ամբողջ գործընթացը,
· «Արմենպրես» մամուլի ակումբում կազմակերպվել է նախարարության ընտանիքի, կանանց և երեխաների հիմնահարցերի վարչության պետ Գեղանուշ Գյունաշյանի «Երեխաների պաշտպանության միջազգային օր» թեմայով մամուլի ասուլիսը, իսկ «Անդրադարձ» մամուլի ակումբում կազմակերպվել է նախարարության երեխաների հիմնահարցերի բաժնի պետ Լենա Հայրապետյանի «Երեխաների պաշտպանության միջազգային օր» թեմայով մամուլի ասուլիսը,
· Բաժնի կողմից հունիսի 1-ի առիթով կազմակերպվել է նախարարի այցը Վանաձորի մանկատուն և Գյումրի քաղաքի երեխաների հոգածության սոցիալական  կենտրոն, ինչպես նաև Արցախի հանրապետություն,
· կազմակերպվել է «Արմնյուզ» հեռուստաընկերության «Սոցիալական անդրադարձ» հաղորդաշարի թեմաների, տեսանյութերի պատրաստման և հեռարձակման աշխատանքները: «Որդեգրման գործընթացի, երեխաների պաշտպանության միջազգային օրվան նվիրված» թեմայով հանդես է եկել ընտանիքի, կանանց և երեխաների հիմնահարցերի վարչության պետ Գեղանուշ Գյունաշյանը, իսկ «Դայակներին տրվող աշխատավարձի փոխհատուցման ծրագիր» թեմայով խոսել է աշխատանքի և զբաղվածության վարչության պետ Ժորա Սարգսյանը,
· բաժնի գլխավոր մասնագետը մասնակցել է մի շարք հանդիպումների, պատրաստել է մամլո հաղորդագրություններ, տեղադրել նախարարության պաշտոնական կայքում և տարածել էլեկտրոնային թերթերին,
· պատասխանվել է մի շարք գրությունների, առաջարկների, տրվել է առաջարկություններ մի շարք նախագծերի և քննարկում-հանդիպումների վերաբերյալ, 
· բաժնի կողմից պարբերաբար նախարարության գործունեության, ծրագրերի, իրականացված աշխատանքների, ոլորտի բարեփոխումների վերաբերյալ պատրաստվում են նյութեր և տրամադրվում ԶԼՄ-ներին, 
· էլեկտրոնային ընդունարանով, նախարարության ինտերնետային կայքէջի հետադարձ կապի հասցեով և ՀՀ կառավարության թեժ գծով ստացված շուրջ  200 քաղաքացու դիմումներին տրվել են սպառիչ պատասխաններ,
·  սահմանված ժամկետում կատարվել է բաժնի փաստաթղթաշրջանառությունը, նախարարի, նախարարի տեղակալների, աշխատակազմի ղեկավարի կողմից տրված հանձնարարականները,
· պարբերաբար անհրաժեշտ տեղեկատվությամբ թարմացվել են նախարարության պաշտոնական կայքէջի «Կառուցվածք», «Տեղեկատվական հարթակ», «Տեղեկատու», «Նախարարին կից հասարակական խորհուրդ» բաժինները, ինչպես նաև հետևել ամբողջ բովանդակությանը, անհրաժեշտության դեպքում տեղեկացրել համապատասխան վարչության աշխատակցին ուղղումներ կամ թարմացումներ կատարելու նպատակով,
· քաղաքացիներին և լրագրողներին հեռախոսով և էլեկտրոնային փոստով տրվել են սոցիալական պաշտպանության ոլորտին վերաբերող բազմաբնույթ հարցերի պարզաբանումներ:

